
ABSTRAK

Tujuan utama kajian ini dijalankan adalah untuk mengenal pasti pengaruh amalan
pembelajaran masteri, sikap akademik dan lokus kawalan terhadap pencapaian
pelajar sekolah di Sabah. Selain itu, kajian ini juga mengenal pasti perbezaan tahap
amalan pembelajaran masteri, tahap sikap akademik, tahap lokus kawalan dan tahap
pencapaian pelajar berdasarkan lokasi bandar dan luar bandar di 20 buah sekolah di
Sabah. Kajian kuantitatif ini ialah adalah satu tinjauan deskriptif yang menggunakan
borang soal selidik sebagai instrumen kajian. Sampel dalam kajian ini terdiri 355
pelajar tingkatan empat daripada sekolah-sekolah bandar dan luar bandar yang
terletak dalam senarai 20 terendah dalam keputusan SPM tahun 2017 di Sabah.
Sampel diambil daripada 11 sekolah luar bandar dan 9 sekolah bandar. Data yang
diperoleh dianalisis secara deskriptif dan inferensi dengan menggunakan SPSS versi
23.0. Analisis deskriptif menggunakan ukuran min, peratus dan kekerapan untuk
mengukur tahap amalan pembelajaran masteri, sikap akademik, lokus kawalan dan
pencapaian pelajar. Analisis inferensi Ujian-t digunakan untuk menentukan sama ada
terdapat perbezaan yang signifikan amalan pembelajaran masteri, sikap akademik,
lokus kawalan dan pencapaian pelajar berdasarkan lokasi bandar dan luar bandar.
Ujian korelasi Pearson ‘r’ turut digunakan untuk menentukan kesignifikan dan
kekuatan hubungan antara ciri-ciri amalan pembelajaran masteri, sikap akademik
dan lokus kawalan terhadap pencapaian pelajar. Ujian regresi berganda pula
digunakan untuk menentukan pengaruh tiga pemboleh ubah bebas iaitu amalan
pembelajaran masteri, sikap akademik dan lokus kawalan secara simultan terhadap
pemboleh ubah bersandar iaitu pencapaian pelajar. Berdasarkan analisis deskriptif,
didapati tahap amalan pembelajaran, sikap akademik pelajar berada pada tahap
tinggi iaitu masing-masing mempunyai min 3.891 dan 4.017. Manakala tahap lokus
kawalan pula pada tahap sederhana iaitu mempunyai min 3.377, sementara
pencapaian mempunyai tahap min yang rendah iaitu 2.39. Dapatan kajian inferens
pula menunjukkan terdapat perbezaan vyang signifikan antara pelajar
sekolah-sekolah bandar (SP=0.413) dan luar bandar (SP=0.402) berkaitan tahap
amalan pembelajaran masteri (t=-3.629, p=0.001<.05), terdapat perbezaan yang
signifikan (t=-2.200 p=0.028<.05) tahap sikap akademik antara pelajar
sekolah-sekolah bandar (SP=0.426) dan luar bandar (SP=0.402). Terdapat
perbezaan yang signifikan (t=3.327, p=0.001<.05), antara pencapaian pelajar luar
bandar (SP=0.850) dan bandar (SP=0.921), terdapat hubungan yang signifikan
antara amalan pembelajaran masteri dengan pencapaian kluster pelajar prestasi
lulus (r=0.134, p=0.011<.05), terdapat hubungan yang signifikan antara amalan
pembelajaran masteri dengan pencapaian kluster pelajar prestasi lemah (r=-0.162,
p=0.002<.05), terdapat hubungan yang signifikan antara sikap akademik dengan
pencapaian kluster pelajar prestasi lemah (r=-0.116, p=0.028<.05), terdapat
hubungan antara lokus kawalan dengan pencapaian kluster pelajar prestasi
lemah(r=-0.194, p=0.000<.05 ), dan terdapat pengaruh amalan pembelajaran
masteri, sikap akademik dan lokus kawalan terhadap pencapaian kluster pelajar
prestasi lemah (R2= 0.051, p=0.003<.05). Diharapkan kajian ini akan dapat
memberikan maklumat berguna kepada pihak sekolah untuk meningkatkan kualiti
dan pencapaian akademik pelajar. Kajian lanjutan diharapkan melibatkan populasi
yang berbeza daripada populasi dalam kajian ini.



ABSTRACT

THE INFLUENCE OF MASTERY LEARNING PRACTICES, ACADEMIC
ATTITUDES AND LOCUS OF CONTROL ON STUDENTS’ ACHIEVEMENTS IN
SABAH

The main purpose of this study is to identify the influence of mastery learning
practices, academic attitudes and locus of control on the achievement of school
Students in Sabah. This study also aims to identify the differences in the level of
mastery learning practice, academic attitude, locus of control and students’
achievement based on urban and rural locations schools in Sabah. This quantitative
Study is a descriptive survey that uses questionnaire as research instrument. The
sample in this study consisted of 355 Form Four students from schools who where in
the bottom 20 list of the 2017 SPM results lists in Sabah. Samples were taken from 11
rural schools and 9 urban schools. The data obtained were analyzed descriptively and
inferentially using SPSS version 23.0. Descriptive analysis used mean, percentage
and frequency measures to measure the level of mastery learning practice, academic
attitudes, locus of control and student achievement. For inferential analysis t-test
was used to determine whether there were significant differences in mastery learning
practices, academic attitudes, locus of control and students’ achievement. The
Pearson 'r’ correlation test was also used to determine the significance and strength
of the relationship between the characteristics of mastery learning practice, academic
attitudes and locus of control on student achievement. Multiple regression tests were
used to determine the influence of three independent variables, namely, mastery
learning practice, academic attitude and locus of control simultaneously on the
dependent variable, namely, student achievement. Based on the descriptive analysis,
it was found that the level of mastery learning practice and the academic attitude of
Students were at a high level with mean values of 3.891 and 4.017 respectively. The
level of locus of control was at a moderate level (mean=3.377). Meanwhile, students’
achievement recorded a low (mean=2.39). The findings through inferential analysis
have found that there was a significant difference between the students of urban
(SP=0.413) and rural areas (SP=0.402) in relation to the level of mastery learning
practices (t=-3.629, p=0.001<.05). There was also a significant difference between
the students of urban areas (SP=0.426) and rural areas (SP=0.402) in relation to
their level of academic attitudes (t=-2.200 p=0.028<.05). A significant difference
was also identified between the urban (SP=0.921) and rural (SP=0.850) school
Students regarding their achievement (t=3.327, p=0.001<.05). Other than that, it
was also found that there was a significant relationship between the mastery learning
practises with the achievement of passed-performing students cluster (r=0.134,
p=0.011<.05). Meanwhile, the relationship between mastery learning practices and
the achievement of poor-performing students cluster was also found significant
(r=-0.162, p= 0.002<.05). There were significant relationship between academic
attitude with poor performance student cluster achievement (r=-0.116,
p=0.028<.05), there was the relationship between locus of control and cluster
achievement of poorly performing students (r=-0.194, p=0.000 .05), It was also
found that mastery learning practices, academic attitudes and locus of control can
affect the academic achievment of low-performing students’ academic performances
(R2=0.051, p = 0.003 <.05). It is hoped that this study will be able to provide useful
information to the school to improve the quality and academic achievement of
students. Further studies are expected to involve populations that are different from
the population in this study.

BAB 1

PENDAHULUAN

1.1 Pengenalan

pencapaian dalam akademik merupakan aspek yang sentiasa menjadi agenda
utama sistem pendidikan sesebuah negara. Hal ini kerana pencapaian akademik
dianggap sebagai ukuran hasil pendidikan (Stronge, Ward & Grant, 2011). Dalam
konteks negara malaysia, peningkatan dalam pencapaian kurikulum secara tidak
langsung mencerminkan  kejayaan sistem pendidikan negara dalam
membangunkan aspek jasmani, emosi, rohani, intelek dan sahsiah (JERIS)
generasi akan datang. Di peringkat sekolah, pencapaian akademik yang cemerlang
menjadi matlamat utama pemimpin sekolah dan guru (Silva, White & Yoshida,
2011) memandangkan pelajar masa kini merupakan tonggak kepimpinan negara
pada masa hadapan (Muhamad Shafiq & Noraini, 2018) yang lebih mencabar.

Sehubungan itu, para pelajar perlu menyesuaikan diri dengan pantas iaitu
berusaha meningkatkan sikap positif terhadap akademik, mengenal pasti
kecenderungan mereka dalam aspek lokus kawalan dan mengimplementasikan
pendekatan pembelajaran yang memberikan impak besar terhadap pencapaian
mereka sama ada mereka merupakan pelajar di luar bandar atau di bandar.
Berdasarkan dapatan yang sangat releven tentang hubungan amalan
pembelajaran masteri, sikap akademik dan kecenderungan lokus kawalan ke atas
pencapaian pelajar oleh pengkaji-pengkaji awal seperti Guskey dan Gates (1986),
Davis dan Sorrell (1995), Manichander (2014) serta Labhane, Nikam dan Baviskar
(2015), pengkaji berpendapat bahawa pemboleh - pemboleh ubah berkaitan ini
penting untuk dikaji bagi melihat impaknya pula ke atas pelajar berpencapaian
rendah di kawasan bandar dan luar bandar di Sabah. Tahap amalan ketiga-tiga
pemboleh ubah bersandar berkenaan berdasarkan faktor lokasi perlu dianalisis
sementara pencapaian dalam kurikulum pula perlu di analisis mengikut kluster

pelajar pencapaian cemerlang, kepujian, sederhana, lulus dan lemah. Hal ini



sangat perlu dilakukan kerana setiap kluster berkenaan mempunyai isu yang

berbeza dan sudah pasti memerlukan penyelesaian yang berbeza pula.

1.2 Latar Belakang Kajian

Peranan sistem pendidikan sangat penting dalam pembangunan negara.
Pendidikan yang berkualiti dan cemerlang merupakan wahana untuk
membangunkan generasi alaf baru. Bagi tujuan tersebut Kementerian
Pendidikan Malaysia (PPPM) pada 7 September 2013 telah menggariskan hala tuju
pendidikan Malaysia daripada tahun 2013 sehingga 2025 bagi menyediakan sistem
pendidikan yang berkualiti dan bertaraf antarabangsa bermatlamat menjadikan

Malaysia sebagai salah sebuah negara maju di dunia.

Berhadapan dengan cabaran untuk menjadikan Pendidikan di Malaysia
mencapai tahap kecemerlangan yang diharapkan, aspek yang penting untuk dititik
beratkan ialah sejauhmana pendidikan tersebut dapat diakses secara menyeluruh
seterusnya pelajar dapat menerima faedah sekaligus mencapai kejayaan sama ada
pelajar berada di bandar atau di luar bandar tanpa mengira kedudukan geografi,
budaya dan bangsa, serta sosioekonomi (Pelan Pembangunan Pendidikan Malaysia,
2013). Pencapaian pelajar merupakan aspek yang penting dewasa ini
memandangkan kejayaan dalam pelajaran akan memberi kesan rantaian kepada
perubahan sosial, penentu kepada kestabilan masyarakat dan meningkatkan daya
kompeten di peringkat global seterusnya akan memberi impak kemakmuran

kepada sesebuah masyarakat (Ilon, 2011).

Dalam konteks kajian ini, jurang yang wujud antara pelajar bandar dan
luar bandar dapat dikesan melalui perbezaan pencapaian prestasi pelajar bandar
dan luar bandar. Laporan KPM (2012) juga menyatakan pencapaian
sekolah-sekolah luar bandar juga di dapati ketinggalan sebanyak 4% berbanding
sekolah di dalam bandar. Berdasarkan Keputusan SPM pula menunjukkan calon
cemerlang tinggi (A+) bagi negeri Selangor adalah tinggi iaitu 99 orang berbanding
Sabah 2 orang sahaja. (KPM, 2012). Pada tahun 2019, keputusan SPM telah
menunjukkan jurang pencapaian gred purata antara sekolah bandar dan luar

bandar adalah sebesar 0.43. Jurang ini semakin melebar pada tahun 2019 iaitu



sebesar 0.44 (Kementerian Pendidikan Malaysia, 2019). Oleh itu, tahap sebenar
amalan pembelajaran masteri, sikap akademik dan lokus kawalan antara pelajar
bandar dan luar bandar perlu dikaji agar bantuan dan penambahbaikan yang
bersasar serta tepat dapat dilakukan dan seterusnya dapat mengurangkan jurang

pencapaian pelajar berdasarkan demografi.

Sebenarnya, keberkesanan sesuatu corak pembelajaran boleh dikenal
pasti dengan terlebih dahulu memahami keperluan pelajar tersebut. Salah satu
cara terbaik untuk berbuat demikian adalah melalui maklum balas secara langsung
daripada pelajar sendiri. Kajian ini akan mengkaji tiga pemboleh ubah bebas iaitu
amalan pembelajaran masteri, sikap akademik dan lokus kawalan untuk meneliti
tahap, hubungan, perbezaan dan pengaruh pemboleh - pemboleh ubah berkenaan
dengan satu pemboleh ubah bersandar iaitu pencapaian pelajar di Sabah.
Ketiga-tiga pemboleh ubah yang dipilih ini sentiasa seiring dengan pencapaian
akademik (Mayanchi, 2017; Mohd Mahzan, 2013; Kutamis et a/, 2011).

Pemboleh ubah amalan pembelajaran masteri mempunyai reputasi yang
sangat baik dan sentiasa seiring dengan pencapaian pelajar terutama dalam
dapatan kajian eksperimental (Cooperman, 2011). Pemboleh ubah sikap akademik
pula merupakan pemboleh ubah paling penting dalam kajian psikologi sosial
(Muhamad Shafiq dan Noraini, 2018). Sikap akademik juga sering menunjukkan
dapatan yang seiring dengan pencapaian pelajar dalam kebanyakan kajian (Mohd
Nihra et al., 2012; Noor Erma & Leong, 2014). Sementara itu lokus kawalan pula
digambarkan sebagai pemboleh ubah yang merupakan peramal yang baik kepada
pencapaian pelajar (Azlina, 2014; Yahaya, Azizi, Zaiden, Abdul Razak, Ismail,
Sharifudin, Abdul Rahman, Zanariah, 2003). Kajian ini meliputi 20 buah sekolah
harian yang berada dalam kedudukan terbawah dalam keputusan SPM di Sabah
pada tahun 2017. Sekolah-sekolah tersebut pula dibahagikan kepada dua kategori

iaitu kategori sekolah harian bandar dan kategori sekolah harian luar bandar.

Dalam kajian ini, pencapaian pelajar diukur melalui tahap amalan
pembelajaran masteri dalam diri pelajar. Amalan ini telah dipilih kerana
kebanyakan pengkaji awal kerap mendapati bahawa pencapaian baik pelajar

sering dihubungkan dengan kekuatan amalan pembelajaran masteri itu sendiri.



Malah Danner (2000) dan Borras (2011) turut menunjukkan keyakinan mereka
bahawa amalan ini boleh mengatasi masalah pelajar yang lemah dan yang sukar
menerima pembelajaran. Dalam kajian ini, tahap amalan pembelajaran masteri
pelajar diukur melalui jawapan yang diberikan oleh pelajar melalui borang
instrumen yang diedarkan. Kajian ini melibatkan sampel pelajar berjumlah 355
orang daripada 20 sekolah di Sabah yang terletak dalam kedudukan GP sekolah
terendah di Sabah berdasarkan peperiksaan SPM pada tahun 2017.

Meskipun amalan pembelajaran masteri merupakan pendekatan yang
berwibawa ke arah meningkatkan pencapaian pelajar, namun kebanyakan kajian
awal kerap memberi fokus kepada kajian berbentuk eksperimental iaitu penyelidik
terlibat secara langsung dalam menentukan amalan pembelajaran masteri diterap
secara sedar sebelum kaji selidik dijalankan. Kajian seperti ini sudah tentu tidak
dapat menggambarkan situasi sebenar dan semasa tahap amalan pembelajaran
masteri yang diamalkan oleh para pelajar di sekolah-sekolah Sabah. Oleh itu,
kajian ini mengambil kaedah tinjauan bertujuan untuk mengenepikan keterlibatan
secara langsung penyelidik untuk mendapatkan maklumat sebenar tahap amalan
pembelajaran masteri khususnya disekolah-sekolah terbabit.

Sementara itu, kebanyakan kajian-kajian awal berkaitan amalan
pembelajaran masteri dan hubungannya dengan pencapaian seringkali
menunjukkan hubungan yang signifikan dan positif antara pemboleh ubah. Namun
demikian, kajian-kajian yang dijalankan oleh pengkaji awal tentang pencapaian
hebat pelajar hasil amalan pembelajaran masteri seperti Guskey dan Anderman
(2013), Digelmen (2011) dan Pintrich (2000) hanya menjurus kepada hubungan
amalan pembelajaran masteri oleh pelajar dengan subjek tunggal sahaja. Keadaan
yang berlaku ini sudah tentu tidak dapat memberikan gambaran sebenar
hubungan atau pengaruh amalan pembelajaran masteri terhadap pencapaian
keseluruhan sekolah atau individu pelajar. Hal ini kerana kehebatan amalan
pembelajaran masteri tersebut hanya berlaku kepada subjek-subjek tertentu

sahaja dan belum teruji bagi semua subjek secara menyeluruh.

Meskipun wujud persoalan-persoalan tentang kredebiliti dapatan amalan

pembelajaran masteri khususnya berhubung penggunaan kaedah eksperimental



